
Topaketaren 
testuingurua 2

Ahaldun Nagusiarekin topaketak Bizkaiko Foru Aldundiaren ekimena dira,
herritarrekin zuzeneko eta hurbileko elkarrizketa sustatzeko. Bizkaiko gaur
egungo errealitateari buruz entzuteko eta ikuspegiak elkar-banatzeko
guneak sortzea, kezkak, ardurak eta hobekuntza-proposamenak jasotzea,
eta parte-hartzaileagoa, hurbilagoa eta gardenagoa den gobernantza-eredu
bat indartzea da haien helburua. Ekimen hau, gainera, BIZKAIA
DENONTZAT agintaldi-planaren barruan kokatzen da; plan horrek Aldundi
sendo eta eraginkor baten alde egiten du, beste eragile publiko, pribatu eta
sozialekin lankidetza- eta maila anitzeko gobernantzaren logikatik lan
eginez. Elkarrekin Bizkaia modernoagoa, jasangarriagoa eta
kohesionatuagoa eraikitzeko eta zerbitzu publiko hobeak eta integratuagoak
eskaintzeko.

Testuinguru horretan, Nerbioi-Ibaizabalen egindako topaketa, eskualde anitz
batean kokatzen da; hiri-guneez gain, landa eremuko udalerri txikiagoak ere
baditu. 108.337 biztanle dituen eskualde honek Bizkaia osoaren antzeko
egitura demografikoa du: adin aktiboko biztanleriaren pisuari eta zahartzeari
dagokionez, nahiz eta udalerrien artean errealitate desberdinak egon.
Lurralde- eta gizarte-aniztasun horrek beharrak, balorazioak eta itxaropenak
ikuspegi anitz batetik jasotzera bideratutako eskualde-mailako topaketa
egitea ekarri du.



Topaketaren oinarrizko datuak:

Data: 2026-03-26

Lekua: EtxeTIC zentroa (Etxebarri)

Eskualdea: Nerbioi-Ibaizabal

Topaketan parte 
hartu dutenen 

udalerriak:

Basauri, Galdakao, 
Etxebarri, Usansolo, 
Urduña-Orduña

Topaketa honetan 23 pertsonek parte hartu dute, honako
ezaugarri hauekin:
11 emakume (%48) eta 12 gizon (%52)
Batez besteko adina: 49 urte
18-30 urte (%9)
31-45 urte (%22)
46-60 urte (%52)
60 urtetik gora (%17)

Ordutegia: 18:00etatik 20:00etara



Landutako
dinamika eta 
topaketaren
egitura

Saioaren garapena:

Topaketa Ahaldun Nagusiaren eta herritarren arteko hurbiltasunezko elkarrizketa-
gune gisa egituratu da, “Ahaldun Nagusiarekin topaketak” ekimenaren ikuspegiarekin
bat etorriz; ikuspegi horren helburua da Bizkaiko eta bere eskualdeen gaur egungo
errealitateari buruzko entzute zuzen, hurbil eta eraikitzailea sustatzea.

Saioak hasiera instituzionala, lan-mahaietan egindako elkarrizketa eta kontrasterako
tartea, eta amaiera partekatua uztartu ditu; horrela, parte-hartzea errazteko, kezkak,
pertzepzioak eta hobekuntza-proposamenak jasotzeko, eta erakundearen eta
eskualde honetan bizi diren pertsonen arteko harreman hurbilagoa, parte-
hartzaileagoa eta gardenagoa indartzeko pentsatutako dinamika osatu da.



Gai nagusiak

1. gaia: Mugikortasuna, garraioa
eta lurralde-lotura

Mugikortasuna gehien errepikatu 
den gaietako bat izan da, bai 
onerako, bai hobekuntza-beharren 
ikuspegitik. Nerbioi-Ibaizabal 
eskualdean badaude Bilborekin oso 
konektatuta dauden udalerriak, zein 
periferikoagoak eta 
sakabanatuagoak diren beste 
batzuek. Mugikortasuna lehentasun 
argi gisa agertzen da: dagoen 
garraio-sare ona baloratzen da, 
baina beharrezkotzat jotzen da 
bigarren mailako errepideak 
hobetzea, udalerrien arteko loturen 
maiztasunak handitzea eta urrunen 
dauden udalerriekin loturak 
indartzea; aipamen zehatzak egin 
dira Aperribaiko inguruari eta N-634 
errepideari buruz.

2. gaia: Ongizate soziala, 
zaintza eta inklusioa

Gizarte-ongizatearen gaia 
mahai guztietan egon da 
presente, eta eta hainbat kezka
azaldu dira: osasuna, inklusioa, 
laguntza gehien behar duten 
pertsonentzako arreta, 
desgaitasuna duten 
pertsonentzako irisgarritasuna, 
mendekotasuna duten 
adinekoen eta familien egoera, 
eta eskualdearen barruan 
geografikoki hurbilago dauden 
laguntza- eta zaintza-
baliabideak indartzeko beharra.

3. gaia: Natura-ingurunea, 
paisaia eta bizi-kalitatea

Nerbioi-Ibaizabalen, hiriguneen eta 
landa-ingurunearen arteko 
konbinazioak paisaia, berdeguneak 
eta bizi-kalitatea eskualdeko aktibo 
nagusietako bat izatea dakar; aldi 
berean, lurralde- eta ingurumen-
oreka hori hobeto zaintzea 
eskatzen da. Horretarako, 
ingurumen-ondare hori hobeto 
babestera, lurraldea zaintzera, 
bertako flora berreskuratzera eta 
jasangarritasunarekin nahiz 
ingurunearen 
erakargarritasunarekin bateragarria 
den garapen-eredu bati eustera 
bideratutako hobekuntza-
proposamenak egin dira, bereziki 
eskualdeko landa-eremuetan.



Gai nagusiak

4. gaia: Zerbitzu publikoak eta 
erakundeen arreta

Ekarpenek, halaber, zerbitzu 
publikoetan eta herritarrek 
administrazioarekin duten harremanean 
jartzen dute arreta. Dauden hainbat 
zerbitzu positiboki baloratzen dira, 
bereziki garraioaren, hezkuntzaren edo 
lurraldeko zerbitzu-egitura orokorraren 
arloetan. Parte-hartzaileek adierazi dute 
Basauri, Galdakao, Etxebarri edo 
Urduña/Orduña bezalako errealitate oso 
desberdinak dituen eskualde batean 
garrantzitsuak direla ez bakarrik eskura 
dauden zerbitzu publikoak, baizik eta 
erakunde-arreta hurbilagoa, 
gizatiarragoa eta arinagoa ere, udalerri 
bakoitzaren eta herritar-profil 
bakoitzaren premia zehatzetara hobeto 
egokitzeko gai dena.

5. gaia: Jarduera ekonomikoa, enplegua
eta bizi-proiekturako aukerak

Baloratzen da Bizkaiak jarduera 
ekonomikoa, enpresa-sarea eta enplegua 
sortzeko gaitasuna dituela, baina, aldi 
berean, indarrez agertzen da eskualdean 
etxebizitza eskuratzeko dagoen kezka, 
bereziki gazteen artean, baita bizi-proiektu 
egonkor bat garatzeko aukera gehiago 
sustatzeko beharra ere. Nerbioi-Ibaizabal 
tokiko errealitate bereiziak dituen 
eskualdea izanik, indarrez agertzen da 
jarduera ekonomikoa, enplegua eta 
etxebizitzarako sarbidea indartzeko 
beharra, eskualdean bizitzea eta bizi-
proiektu bat garatzea benetako aukera 
izan dadin gazteentzat, familientzat eta 
belaunaldi desberdinentzat.



Topaketaren 
balorazioa 7

Topaketaren balorazio orokorra*

8,35

Topaketan 
gehien estimatu 
dituzten 5 
ezaugarriak

Topaketa gomendatzeko maila*

9,05

1. Beste parte-
hartzaile batzuekin 

iritzi-trukea

2. Ahaldun 
Nagusiaren 
hurbiltasuna 

3. Kezkak, 
zalantzak eta 

iritziak adierazteko 
aukera

4. Giro ona eta 
dinamizazioare

n kalitatea

5. Erakundearen entzutea / parte 
hartzeko ekimen positiboa

* 0tik 10erako eskala, non 0 «baloraziorik baxuena» den eta 10 «baloraziorik altuena».

(Aipatu diren aldien kopuruaren arabera)

